
Shri Sarasvatirahasya Upanishad

ஶ்ரீஸரஸ்வதீரஹஸ்யோபநிஷத்

ப்ரதியோகி³விநிர்முக்தப்³ரஹ்மவித்³யைககோ³சரம் ।
அக²ண்ட³நிர்விகல்பம் தத்³ராமசந்த்³ரபத³ம் ப⁴ஜே ॥
ௐ வாங்மே மநஸி ப்ரதிஷ்டி²தா மநோ மே வாசி ப்ரதிஷ்டி²த-
மாவிராவீர்ம ஏதி⁴ ॥ வேத³ஸ்ய ம ஆணீஸ்த:²ஶ்ருதம் மே
ப்ரஹாஸீரநேநாதீ⁴தேநாஹோராத்ராந்ஸந்த³தா⁴மி ரு’தம் வதி³ஷ்யாமி
ஸத்யம் வதி³ஷ்யாமி தந்மாமவது அவது மாமவது வக்தார-
மவது வக்தாரம் ॥ ௐ ஶாந்தி:ஶாந்தி:ஶாந்தி:॥
ஹரி:ௐ ॥ ரு’ஷயோ ஹ வை ப⁴க³வந்தமாஶ்வலாயநம் ஸம்பூஜ்ய
பப்ரச்சு:² கேநோபாயேந தஜ்ஜ்ஞாநம் தத்பதா³ர்தா²வபா⁴ஸகம் ।
யது³பாஸநயா தத்த்வம் ஜாநாஸி ப⁴க³வந்வத³॥ 1॥
ஸரஸ்வதீ த³ஶஶ்லோக்யா ஸரு’சா பீ³ஜமிஶ்ரயா ।
ஸ்துத்வா ஜப்த்வா பராம் ஸித்³தி⁴மலப⁴ம் முநிபுங்க³வா:॥ 2॥ரு’ஷயஊசு: ।
கத²ம் ஸாரஸ்வதப்ராப்தி: கேந த்⁴யாநேந ஸுவ்ரத ।
மஹாஸரஸ்வதீ யேந துஷ்டா ப⁴க³வதீ வத³॥ 3॥
ஸஹோவாசாஶ்வலாயந:।அஸ்யஶ்ரீஸரஸ்வதீத³ஶஶ்லோகீமஹாமந்த்ரஸ்ய
।
அஹமாஶ்வலாயந ரு’ஷி: ।அநுஷ்டுப் ச²ந்த:³ ।ஶ்ரீ வாகீ³ஶ்வரீ தே³வதா ।
யத்³வாகி³தி பீ³ஜம் । தே³வீம் வாசமிதி ஶக்தி: । ப்ரணோ தே³வீதி கீலகம் ।
விநியோக³ஸ்தத்ப்ரீத்யர்தே² । ஶ்ரத்³தா⁴ மேதா⁴ ப்ரஜ்ஞா தா⁴ரணா
வாக்³தே³வதா
மஹாஸரஸ்வதீத்யேதைரங்க³ந்யாஸ:॥நீஹாரஹாரக⁴நஸாரஸுதா⁴கராபா⁴ம்
கல்யாணதா³ம் கநகசம்பகதா³மபூ⁴ஷாம் । உத்துங்க³பீநகுசகும்ப⁴-
மநோஹராங்கீ³ம் வாணீம் நமாமி மநஸா வசஸா விபூ⁴த்யை ॥ 1॥
ௐ ப்ரணோதே³வீத்யஸ்ய மந்த்ரஸ்ய ப⁴ரத்³வாஜ ரு’ஷி: । கா³யத்ரீ ச²ந்த:³ ।

ஶ்ரீஸரஸ்வதீரஹஸ்யோபநிஷத்

ஶ்ரீஸரஸ்வதீ தே³வதா । ப்ரணவேந பீ³ஜஶக்தி: கீலகம் । இஷ்டார்தே²
விநியோக:³ ।
மந்த்ரேண ந்யாஸ:॥ யா வேதா³ந்தார்த²தத்த்வைகஸ்வரூபா பரமார்த²த: ।
நாமரூபாத்மநா வ்யக்தா ஸா மாம் பாது ஸரஸ்வதீ ॥ ௐ ப்ரணோ தே³வீ
ஸரஸ்வதீ
வாஜேபி⁴ர்வாஜிநீவதீ ॥ தீ⁴நாமவித்ர்யவது ॥ 1॥
ஆ நோ தி³வ இதி மந்த்ரஸ்ய அத்ரிர்ரு’ஷி: । த்ரிஷ்டுப் ச²ந்த:³ ।
ஸரஸ்வதீ தே³வதா ।ஹ்ரீமிதி பீ³ஜஶக்தி: கீலகம் ।இஷ்டார்தே²
விநியோக:³ । மந்த்ரேண ந்யாஸ:॥ யா ஸாங்கோ³பாங்க³வேதே³ஷு
சதுர்ஷ்வேகைவ கீ³யதே ।அத்³வைதா ப்³ரஹ்மண:ஶக்தி:ஸா மாம்
பாது ஸரஸ்வதீ ॥ஹ்ரீம் ஆ நோ தி³வோ ப்³ரு’ஹத: பர்வதாதா³ஸரஸ்வதீ
யஜதாக³ம் து யஜ்ஞம் ।ஹவம் தே³வீ ஜுஜுஷாணா க்⁴ரு’தாசீ
ஶக்³மாம் நோ வாசமுஶதீ ஶ்ருணோது ॥ 2॥
பாவகா ந இதி மந்த்ரஸ்ய । மது⁴ச்ச²ந்த³ரு’ஷி: । கா³யத்ரீ
ச²ந்த:³ ।ஸரஸ்வதீ தே³வதா ।ஶ்ரீமிதி பீ³ஜஶக்தி: கீலகம் ।
இஷ்டார்தே²விநியோக:³ । மந்த்ரேண ந்யாஸ:॥ யா வர்ணபத³வாக்யார்த²-
ஸ்வரூபேணைவ வர்ததே ।அநாதி³நித⁴நாநந்தா ஸா மாம் பாது
ஸரஸ்வதீ ॥ஶ்ரீம் பாவகா ந:ஸரஸ்வதீ வாஜேபி⁴ர்வாஜிநீவதீ । யஜ்ஞம்
வஷ்டு தி⁴யா வஸு:॥ 3॥
சோத³யித்ரீதி மந்த்ரஸ்ய மது⁴ச்ச²ந்த³ரு’ஷி: । கா³யத்ரீ ச²ந்த:³ ।
ஸரஸ்வதீ தே³வதா । ப்³லூமிதி பீ³ஜஶக்தி: கீலகம் । மந்த்ரேண ந்யாஸ:॥
அத்⁴யாத்மமதி⁴தை³வம் ச தே³வாநாம் ஸம்யகீ³ஶ்வரீ । ப்ரத்யகா³ஸ்தே
வத³ந்தீ யா ஸா மாம் பாது ஸரஸ்வதீ ॥ ப்³லூம் சோத³யித்ரீ ஸூந்ரு’தாநாம்
சேதந்தீ ஸுமதீநாம் । யஜ்ஞம் த³தே⁴ ஸரஸ்வதீ ॥ 4॥
மஹோ அர்ண இதி மந்த்ரஸ்ய । மது⁴ச்ச²ந்த³ரு’ஷி: । கா³யத்ரீ ச²ந்த:³ ।
ஸரஸ்வதீ தே³வதா । ஸௌரிதி பீ³ஜஶக்தி: கீலகம் । மந்த்ரேண ந்யாஸ: ।
அந்தர்யாம்யாத்மநா விஶ்வம் த்ரைலோக்யம் யா நியச்ச²தி ।
ருத்³ராதி³த்யாரூபஸ்தா² யஸ்யாமாவேஶ்ய தாம் புந: । த்⁴யாயந்தி
ஸர்வரூபைகா ஸா மாம் பாது ஸரஸ்வதீ । ஸௌ: மஹோ அர்ண:

ஸரஸ்வதீ ப்ரசேதயதி கேதுநா । தி⁴யோ விஶ்வா விராஜதி ॥ 5॥

சத்வாரி வாகி³தி மந்த்ரஸ்ய உசத்²யபுத்ர ரு’ஷி: । த்ரிஷ்டுப் ச²ந்த:³ ।
ஸரஸ்வதீ தே³வதா । ஐமிதி பீ³ஜஶக்தி: கீலகம் । மந்த்ரேண ந்யாஸ: ।
யா ப்ரத்யக்³த்³ரு’ஷ்டிபி⁴ர்ஜீவைர்வ்யஜ்யமாநாநுபூ⁴யதே । வ்யாபிநீ
ஜ़ ்‘நப்திரூபைகா ஸா மாம் பாது ஸரஸ்வதீ ॥ ஐம் சத்வாரி வாக்
பரிமிதா பதா³நி தாநி விது³ர்ப்³ராஹ்மணா யே மநீஷிண: । கு³ஹா த்ரீணி
நிஹிதா நேங்க³யந்தி துரீயம் வாசோ மநுஷ்யா வத³ந்தி ॥ 6॥
யத்³ராக்³வத³ந்தீதி மந்த்ரஸ்ய பா⁴ர்க³வ ரு’ஷி: । த்ரிஷ்டுப் ச²ந்த:³ ।
ஸரஸ்வதீ தே³வதா । க்லீமிதி பீ³ஜஶக்தி: கீலகம் । மந்த்ரேண ந்யாஸ: ।
நாமஜாத்யாதி³பி⁴ர்பே⁴தை³ரஷ்டதா⁴ யா விகல்பிதா । நிர்விகல்பாத்மநா
வ்யக்தா ஸா மாம் பாது ஸரஸ்வதீ ॥ க்லீம் யத்³வாக்³வத³ந்த்யவிசேதநாநி
ராஷ்ட்ரீ தே³வாநாம் நிஷஸாத³ மந்த்³ரா । சதஸ்ர ஊர்ஜம் து³து³ஹே
பயாம்ஸி க்வ ஸ்வித³ஸ்யா: பரமம் ஜகா³ம ॥ 7॥
தே³வீம் வாசமிதி மந்த்ரஸ்ய பா⁴ர்க³வ ரு’ஷி: । த்ரிஷ்டுப் ச²ந்த:³ ।
ஸரஸ்வதீ தே³வதா । ஸௌரிதி பீ³ஜஶக்தி: கீலகம் । மந்த்ரேண ந்யாஸ: ।
வ்யக்தாவ்யக்தகி³ர:ஸர்வே வேதா³த்³யா வ்யாஹரந்தி யாம் ।ஸர்வகாமது³தா⁴
தே⁴நு:ஸா மாம் பாது ஸரஸ்வதீ ॥ ஸௌ: தே³வீம் வாசமஜநயந்த
தே³வாஸ்தா விஶ்வரூபா: பஶவோ வத³ந்தி ।ஸா நோ மந்த்³ரேஷமூர்ஜம்
து³ஹாநா தே⁴நுர்வாக³ஸ்மாநுபஸுஷ்டுதைது ॥ 8॥
உத த்வ இதி மந்த்ரஸ்ய ப்³ரு’ஹஸ்பதிர்ரு’ஷி: । த்ரிஷ்டுப் ச²ந்த:³ ।
ஸரஸ்வதீ தே³வதா ।ஸமிதி பீ³ஜஶக்தி: கீலகம் । மந்த்ரேண ந்யாஸ: ।
யாம் விதி³த்வாகி²லம் ப³ந்த⁴ம் நிர்மத்²யாகி²லவர்த்மநா । யோகீ³ யாதி
பரம் ஸ்தா²நம் ஸா மாம் பாது ஸரஸ்வதீ ॥ஸம் உத த்வ: பஶ்யந்ந
த³த³ர்ஶ வாசமுத த்வ:ஶ்ருண்வந்ந ஶ்ருணோத்யேநாம் । உதோ த்வஸ்மை
தந்வம் 1விஸஸ்ரே ஜாயேவ பத்ய உஶதீ ஸுவாஸா:॥ 9॥
அம்பி³தம இதி மந்த்ரஸ்ய க்³ரு’த்ஸமத³ரு’ஷி: ।அநுஷ்டுப் ச²ந்த:³ ।
ஸரஸ்வதீ தே³வதா । ஐமிதி பீ³ஜஶக்தி: கீலகம் । மந்த்ரேண ந்யாஸ: ।
நாமரூபாத்மகம் ஸர்வம் யஸ்யாமாவேஶ்ய தாம் புந: ।
த்⁴யாயந்தி ப்³ரஹ்மரூபைகா ஸா மாம் பாது ஸரஸ்வதீ ॥ ஐம் அம்பி³தமே
நதீ³தமே தே³விதமே ஸரஸ்வதீ ।அப்ரஶஸ்தா இவ ஸ்மஸி ப்ரஶஸ்திமம்ப³
நஸ்க்ரு’தி⁴ ॥ 10॥

சதுர்முக²முகா²ம்போ⁴ஜவநஹம்ஸவதூ⁴ர்மம ।
மாநஸே ரமதாம் நித்யம் ஸர்வஶுக்லா ஸரஸ்வதீ ॥ 1॥
நமஸ்தே ஶாரதே³ தே³வி காஶ்மீரபுரவாஸிநி ।
த்வாமஹம் ப்ரார்த²யே நித்யம் வித்³யாதா³நம் ச தே³ஹி மே ॥ 2॥
அக்ஷஸூத்ராங்குஶத⁴ரா பாஶபுஸ்தகதா⁴ரிணீ ।
முக்தாஹாரஸமாயுக்தா வாசி திஷ்ட²து மே ஸதா³॥ 3॥
கம்பு³கண்டீ²ஸுதாம்ரோஷ்டீ²ஸர்வாப⁴ரணபூ⁴ஷிதா ।
மஹாஸரஸ்வதீ தே³வீ ஜிஹ்வாக்³ரே ஸம்நிவிஶ்யதாம் ॥ 4॥
யா ஶ்ரத்³தா⁴ தா⁴ரணா மேதா⁴ வாக்³தே³வீ விதி⁴வல்லபா⁴ ।
ப⁴க்தஜிஹ்வாக்³ரஸத³நா ஶமாதி³கு³ணதா³யிநீ ॥ 5॥
நமாமி யாமிநீநாத²லேகா²லங்க்ரு’தகுந்தலாம் ।
ப⁴வாநீம் ப⁴வஸந்தாபநிர்வாபணஸுதா⁴நதீ³ம் ॥ 6॥
ய: கவித்வம் நிராதங்கம் பு⁴க்திமுக்தீ ச வாஞ்ச²தி ।
ஸோऽபை⁴ர்ச்யைநாம் த³ஶஶ்லோக்யா நித்யம் ஸ்தௌதி ஸரஸ்வதீம் ॥ 7॥
தஸ்யைவம் ஸ்துவதோ நித்யம் ஸமப்⁴யர்ச்ய ஸரஸ்வதீம் ।
ப⁴க்திஶ்ரத்³தா⁴பி⁴யுக்தஸ்ய ஷண்மாஸாத்ப்ரத்யயோ ப⁴வேத் ॥ 8॥
தத: ப்ரவர்ததே வாணீ ஸ்வேச்ச²யா லலிதாக்ஷரா ।
க³த்³யபத்³யாத்மகை:ஶப்³தை³ரப்ரமேயைர்விவக்ஷிதை:॥ 9॥
அஶ்ருதோ பு³த்⁴யதே க்³ரந்த:² ப்ராய:ஸாரஸ்வத: கவி: ।
இத்யேவம் நிஶ்சயம் விப்ரா:ஸா ஹோவாச ஸரஸ்வதீ ॥ 10॥
ஆத்மவித்³யா மயா லப்³த்⁴வா ப்³ரஹ்மணைவ ஸநாதநீ ।
ப்³ரஹ்மத்வம் மே ஸதா³ நித்யம் ஸச்சிதா³நந்த³ரூபத:॥ 11॥
ப்ரக்ரு’தித்வம் தத:ஸ்ரு’ஷ்டம் ஸத்த்வாதி³கு³ணஸாம்யத: ।
ஸத்யமாபா⁴தி சிச்சா²யா த³ர்பணே ப்ரதிபி³ம்ப³வத் ॥ 12॥
தேந சித்ப்ரதிபி³ம்பே³ந த்ரிவிதா⁴ பா⁴தி ஸா புந: ।
ப்ரக்ரு’த்யவச்சி²ந்நதயா புருஷத்வம் புநஶ்ச தே ॥ 13॥
ஶுத்³த⁴ஸத்த்வப்ரதா⁴நாயாம் மாயாயாம் பி³ம்பி³தோ ஹ்யஜ: ।
ஸத்த்வப்ரதா⁴நா ப்ரக்ரு’திர்மாயேதி ப்ரதிபாத்³யதே ॥ 14॥

ஸா மாயா ஸ்வவஶோபாதி: ⁴ ஸர்வஜ்ஞஸ்யேஶ்வரஸ்ய ஹி ।
வஶ்யமாயத்வமேகத்வம் ஸர்வஜ்ஞத்வம் ச தஸ்ய து ॥ 15॥
ஸாத்விகத்வாத்ஸமஷ்டித்வாத்ஸாக்ஷித்வாஜ்ஜக³தாமபி ।
ஜக³த்கர்துமகர்தும் வா சாந்யதா² கர்துமீஶதே ॥ 16॥
ய:ஸ ஈஶ்வர இத்யுக்த:ஸர்வஜ்ஞத்வாதி³பி⁴ர்கு³ணை: ।
ஶக்தித்³வயம் ஹி மாயாயா விக்ஷேபாவ்ரு’திரூபகம் ॥ 17॥
விக்ஷேபஶக்திர்லிங்கா³தி³ப்³ரஹ்மாண்டா³ந்தம் ஜக³த்ஸ்ரு’ஜேத் ।
அந்தர்த்³ரு’க்³த்³ரு’ஶ்யயோர்பே⁴த³ம் ப³ஹிஶ்ச ப்³ரஹ்மஸர்க³யோ:॥ 18॥
ஆவ்ரு’ணோத்யபரா ஶக்தி:ஸா ஸம்ஸாரஸ்ய காரணம் ।
ஸாக்ஷிண: புரதோ பா⁴தம் லிங்க³தே³ஹேந ஸம்யுதம் ॥ 19॥
சிதிச்சா²யாஸமாவேஶாஜ்ஜீவ:ஸ்யாத்³வ்யாவஹாரிக: ।
அஸ்ய ஜீவத்வமாரோபாத்ஸாக்ஷிண்யப்யவபா⁴ஸதே ॥ 20॥
ஆவ்ரு’தௌ து விநஷ்டாயாம் பே⁴தே³ பா⁴தேऽபயாதி தத் ।
ததா²ஸர்க³ப்³ரஹ்மணோஶ்ச பே⁴த³மாவ்ரு’த்ய திஷ்ட²தி ॥ 21॥
யா ஶக்திஸ்த்வத்³வஶாத்³ப்³ரஹ்ம விக்ரு’தத்வேந பா⁴ஸதே ।
அத்ராப்யாவ்ரு’திநாஶேந விபா⁴தி ப்³ரஹ்மஸர்க³யோ:॥ 22॥
பே⁴த³ஸ்தயோர்விகார:ஸ்யாத்ஸர்கே³ ந ப்³ரஹ்மணி க்வசித் ।
அஸ்தி பா⁴தி ப்ரியம் ரூபம் நாம சேத்யம்ஶபஞ்சகம் ॥ 23॥
ஆத்³யத்ரயம் ப்³ரஹ்மரூபம் ஜக³த்³ரூபம் ததோ த்³வயம் ।
அபேக்ஷ்ய நாமரூபத்³வே ஸச்சிதா³நந்த³தத்பர:॥ 24॥
ஸமாதி⁴ம் ஸர்வதா³குர்யாத்⁴ரு’த³யே வாத²வா ப³ஹி: ।
ஸவிகல்போ நிர்விகல்ப:ஸமாதி⁴ர்த்³விவிதோ⁴ ஹ்ரு’தி³॥ 25॥
த்³ரு’ஶ்யஶப்³தா³நுபே⁴தே³ந ஸ விகல்ப: புநர்த்³விதா⁴ ।
காமாத்³யாஶ்சித்தகா³ த்³ரு’ஶ்யாஸ்தத்ஸாக்ஷித்வேந சேதநம் ॥ 26॥
த்⁴யாயத்³த்³ரு’ஶ்யாநுவித்³தோ⁴ऽயம் ஸமாதி: ⁴ ஸவிகல்பக: ।
ஸ்வாநுபூ⁴திரஸாவேஶாத்³த்³ரு’ஶ்யஶப்³தா³த்³யபேக்ஷிது:॥ 28॥
நிர்விகல்ப:ஸமாதி: ⁴ ஸ்யாந்நிவாந்தஸ்தி²ததீ³பவத் ।

ஹ்ரு’தீ³வ பா³ஹ்யதே³ஶேऽபி யஸ்மிந்கஸ்மிம்ஶ்ச வஸ்துநி ॥ 29॥
ஸமாதி⁴ராத்³யஸந்மாத்ராந்நாமரூபப்ரு’த²க்க்ரு’தி: ।
ஸ்தப்³தீ⁴பா⁴வோ ரஸாஸ்வாதா³த்த்ரு’தீய: பூர்வவந்மத:॥ 30॥
ஏதை:ஸமாதி⁴பி: ⁴ ஷட்³பி⁴ர்நயேத்காலம் நிரந்தரம் ।
தே³ஹாபி⁴மாநே க³லிதே விஜ்ஞாதே பரமாத்மநி ।
யத்ர யத்ர மநோ யாதி தத்ர தத்ர பராம்ரு’தம் ॥ 31॥
பி⁴த்³யதே ஹ்ரு’த³யக்³ரந்தி²ஶ்சி²த்³யந்தே ஸர்வஸம்ஶயா: ।
க்ஷீயந்தே சாஸ்ய கர்மாணி தஸ்மிந்த்³ரு’ஷ்டே பராவரே ॥ 32॥
மயி ஜீவத்வமீஶத்வம் கல்பிதம் வஸ்துதோ நஹி ।
இதி யஸ்து விஜாநாதி ஸ முக்தோ நாத்ர ஸம்ஶய:॥ 33॥
இத்யுபநிஷத் ॥
ௐ வாங்மே மநஸி ப்ரதிஷ்டி²தா மநோ மே வாசி ப்ரதிஷ்டி²த-
மாவிராவீர்ம ஏதி⁴ ॥ வேத³ஸ்ய ம ஆணீஸ்த:²ஶ்ருதம் மே மா
ப்ரஹாஸீரநேநாதீ⁴தேநாஹோராத்ராந்ஸந்த³தா⁴மி ரு’தம் வதி³ஷ்யாமி
ஸத்யம் வதி³ஷ்யாமி தந்மாமவது தத்³வக்தாரமவத்வவது மாமவது
வக்தாரமவது வக்தாரம் ॥
ௐ ஶாந்தி:ஶாந்தி:ஶாந்தி:॥
இதி ஸரஸ்வதீரஹஸ்யோபநிஷத்ஸமாப்தா ॥

